
Annotatsiya: Ushbu maqolada elektron tijoratning global va milliy 
iqtisodiyotdagi o‘rni, rivojlanish tendensiyalari hamda unga ta’sir etuvchi 
omillar tahlil qilingan. Elektron tijoratning shakllanish tarixi, nazariy 

asoslari va turli olimlar bergan ta’riflar ko‘rib chiqilgan. Shu bilan birga, 
elektron savdo jarayonlari, uni tashkil etish bosqichlari va yangi 

texnologiyalarning (BNPL, blokcheyn, sun’iy intellekt, virtual va 

kengaytirilgan reallik, bulutli xizmatlar, zamonaviy to‘lov texnologiyalari) 
ta’siri yoritilgan. O‘zbekiston misolida elektron tijoratning hozirgi holati, 
“Raqamli O‘zbekiston – 2030” strategiyasi doirasida amalga 

oshirilayotgan islohotlar, milliy bozordagi ommaviy marketpleyslar 
hamda mavjud muammolar (logistika, kadrlar yetishmasligi, ishonchsizlik 
va infratuzilma cheklanishlari) tahlil qilingan.  

Kalit so‘zlar: elektron tijorat, raqamli iqtisodiyot, onlayn savdo, 

internet platformalar, sun’iy intellekt, blokcheyn, virtual reallik, bulutli 
texnologiyalar, to‘lov tizimlari, marketpleys, Raqamli O‘zbekiston – 2030. 

ЭЛЕКТРОН ТИДЖОРАТНИНГ РИВОДЖЛАНИШИ ВА 

УНИНГ ЗАМОНАВИЙ ТЕНДЕНЦИЯЛАРИ 
Аннотация: В статье рассматривается роль электронной 

коммерции в мировой и национальной экономике, её тенденции 

развития и влияющие факторы. Анализируются история 
формирования, теоретические основы и различные определения 
электронной торговли, предложенные учёными. Также 

раскрываются процессы электронных сделок, этапы их организации 
и влияние современных технологий (BNPL, блокчейн, искусственный 
интеллект, виртуальная и дополненная реальность, облачные 
сервисы, современные платёжные системы). На примере 

Узбекистана изучается текущее состояние электронной 
коммерции, реформы в рамках стратегии «Цифровой Узбекистан – 
2030», работа ведущих маркетплейсов, а также существующие 

проблемы (логистика, нехватка кадров, недоверие потребителей и 
ограниченность инфраструктуры). 

Ключевые слова: электронная коммерция, цифровая 

экономика, онлайн-торговля, интернет-платформы, искусственный 

интеллект, блокчейн, виртуальная реальность, облачные 
технологии, платёжные системы, маркетплейс, Цифровой 

Узбекистан – 2030. 

DEVELOPMENT OF ELECTRONIC COMMERCE AND ITS 

MODERN TENDENCIES 

Annotation: The article analyzes the role of e-commerce in the 
global and national economy, its development trends, and influencing 

factors. The historical formation, theoretical foundations, and various 
scholarly definitions of e-commerce are reviewed. In addition, the 

processes of electronic trade, its organizational stages, and the impact of 
modern technologies (BNPL, blockchain, artificial intelligence, virtual 
and augmented reality, cloud services, and payment innovations) are 

discussed. Using Uzbekistan as an example, the current state of e-
commerce, reforms within the framework of the “Digital Uzbekistan – 

2030” strategy, major marketplaces, and existing challenges (logistics, 

shortage of specialists, consumer trust, and infrastructure limitations) are 
examined. 

Keywords: e-commerce, digital economy, online trade, internet 

platforms, artificial intelligence, blockchain, virtual reality, cloud 
technologies, payment systems, marketplace, Digital Uzbekistan – 2030. 

KIRISH 

Oxirgi yillarda elektron tijorat 

hajmining yuqori sur’atlarda oʻsishi 

dunyo boʻylab kuzatilmoqda. Bunga 

sabab, elektron tijorat Global raqamli 

inqilob hamda Internet 

texnologiyalarining jadal rivojlanishi 

hisobiga zamonaviy iqtisodiyotning 

ajralmas qismiga aylandi va oʻz 

imkoniyatlarini sezilarli darajada 

kengaytirdi. Iqtisodiyotning barcha 

tarmoqlariga raqamli texnologiyalarning 

jadal kirib borishi hamda onlayn-

platformalarining ommalashuvi 

iste’molchilar uchun ham, ishlab 

chiqaruvchilar uchun ham yangi 

imkoniyatlar yaratdi. Natijada, elektron 

tijorat nafaqat iste’molchilarga qulaylik 

yaratishda, balki ishlab chiqarish 

samaradorligini oshirish, yangi ish 

o‘rinlarini yaratish hamda global bozorlar 

bilan integratsiyani kuchaytirishda 

iqtisodiyotning asosiy drayveriga aylandi. 

Binobarin, kelajakda o‘z biznesini 

imkon qadar raqamlashtirgan va 

optimallashtirgan tadbirkor muvaffaqiyat 

qozonadi. Ayni paytda, kompaniyalar va 

iste’molchilarning raqamli segmentga 

o‘tishi ma’lum qiyinchiliklar, xarajatlar 

va xavflar bilan bog‘liq. Bu jihat nafaqat 

iqtisodchi-tadqiqotchilar tomonidan, 

balki davlat boshqaruv organlaridan ham 

jiddiy e’tiborni talab etadi; oqilona, ammo 

ortiqcha bo‘lmagan aralashuv zarur. 

Raqamli texnologiyalarni faol joriy 

etayotgan O‘zbekiston uchun elektron 

tijoratning rivojlanishi ijtimoiy-iqtisodiy 

muammolarni hal etishda yangi 

imkoniyatlar ochmoqda. Elektron 

platformalar va raqamli yechimlar 

xizmatlarning ochiqligi va shafffofligini 

oshiradi, tranzaksiya xarajatlarini 

kamaytiradi va mamlakatning global 

raqamli makonga integratsiyalashuvini 

tezlashtiradi. 

Axborot texnologiyalari va 

Internetning jadal rivojlanishi 

tadbirkorlar uchun ham butunlay yangi 

muhitni yaratib, yangi bozorlar paydo 

boʻlishiga, yangi tovar va xizmatlarga 

talabning yuzaga kelishiga, printsipial 

jihatdan yangi biznes-modelning 

shakllanishiga turtki berdi. Axborot 

texnologiyalarining turli sohalarda jadal 

qo‘llanilishi, globalizatsiya bilan 

birgalikda, zamonaviy iqtisodiyotning 

rivojlanish yo‘nalishini va yangi 

sharoitlarda o‘rganilishi kerak bo‘lgan 

muammolarni belgilab beradi. 

Mamlakatimizda “Raqamli 

O‘zbekiston – 2030” strategiyasi 

doirasida elektron tijoratni rivojlantirish, 

tadbirkorlik subyektlarini raqamli 

xizmatlar bilan ta’minlash va logistika 

tizimini modernizatsiya qilish bo‘yicha 

qator ishlar amalga oshirilmoqda. Bunda 

savdo platformalari, to‘lov tizimlari, 

axborot bazalari va logistika 

xizmatlarining integratsiyalashuvini 

samarali ta’minlash muhim strategik 

vazifa etib belgilangan. 

Mavzuga oid adabiyotlarning 

tahlili 

Elektron tijorat sohasining nazariy 

va uslubiy asoslarini tadqiq qilishda katta 

hissa qo‘shgan xorijlik va mahalliy 

olimlar sifatida D. Koze, D. Eymor, T. 

Vilson, M. Reynolds, N. Reynolds, A. 

Demidov, I.T. Balabanov, I. 

Gerashchenko, V.I. So, V.N. Bugorskiy, 

S.A. Dyatlov, O.A. Kobelev, L.S. 

Klimchenya, S.A. Yurasov, Ye.V. 

Makarenkova, V.V. Tsarev, 

X.T.Abdurahmonov, M.A.Rahimova, 

A.X.Turg‘unov va boshqalarni ko‘rsatish 

mumkin. 

Shuningdek, A. Summer, S. 

Serpuxov, T. Hoffman, M. Makpill kabi 

olimlar tomonidan elektron tijoratni 

rivojlantirishning ayrim jihatlariga 

bag‘ishlangan ilmiy ishlar alohida 

e’tirofga loyiq. 

Internet-do‘kon tashkil etish 

bo‘yicha biznes loyihalarining 

samaradorligini baholash usullari tizimini 

yaratishning ayrim jihatlari D. Brachchi, 

G. Bekker va S.Chuguyevlarning ilmiy 

tadqiqotlarida ko‘rib chiqilgan. 

“Elektron tijorat” atamasiga 

berlgan dastlabki ta’riflardan biri 

amerikalik iqtisodchi olim Devid 

Kozening ilmiy asarlarida uchraydi. 

Olimning fikricha, elektron tijorat 

axborot-kommunikatsiya 

texnologiyalaridan foydalangan holda 

oldi-sotdi operatsiyalarini amalga 

oshirish imkonini beruvchi o‘ziga xos 

usul sifatida ta’riflanadi. Elektron 

tijoratni elektron savdo bilan 

aynanlashtiruvchi ushbu ta’rifga bir qator 

olimlar qo‘shilishadi (masalan, D. Eymor, 

Ye.V. Makarenkova, L.S. Klimchenya va 

boshqalar). 

Biroq, L.P.Gavrilov elektron 

tijoratni “standartlashtirilgan va 

innovatsion axborot texnologiyalariga 

asoslangan tijorat operatsiyalari” deb 

ta’riflaydi. 

Yana bir rus olimi I.B. Stukalova 

esa o‘z asarlarida asosiy e’tiborni elektron 

tijorat sohasidagi asosiy tendentsiyalar va 

xatarlarni o‘rganishga qaratadi. 

Muallifning fikricha, “elektron biznes” – 

“elektron tijorat” – “elektron savdo” kabi 

o‘zaro bog‘langan tushunchalarning 

muayyan iyerarxiyasi bo‘lishi lozim. 

Shunga yaqin bo‘lgan fikrni M.A. 

Medvedeva ham e’tirof etadi. 

Shunday qilib, “elektron tijorat” 

ta’rifi bo‘yicha tadqiqotlar XX asrning 

oxirida boshlangan va hozirgi kungacha 

davom etmoqda. Biroq, ushbu 

kategoriyaning iqtisodiy mohiyati 

bo‘yicha yagona to‘xtamga kelinmagan. 

Shu sababli, ushbu muammoni 

o‘rganish bilan bog‘liq ilmiy ishlarning 

etarli soniga qaramay, individual 

jihatlarni yanada chuqurlashtirish talab 

etiladi, chunki elektron tijorat bozori 

doimo tez sur’atlar bilan rivojlanmoqda 

va ishtirokchilarga qo‘yiladigan talablar 

doimiy ravishda o‘zgarib turibdi. 

Tadqiqot metodologiyasi sifatida 

analiz, sintez, iqtisodiy tahlil, qiyosiy 

tahlil, tizimli tahlil va nazariy 

umumlashtirish kabi usullardan 

foydalanilgan. 

Tahlil va natijalar 

Elektron tijoratning shakllanishi 

1960-yillarda elektron axborot 

almashinuvi (EDI) va elektron pul 

o‘tkazmalari (EFT)dan boshlangan. 1990-

yillarda internet ommalashishi bilan 

birinchi onlayn do‘konlar tashkil etildi. 

1994-yilda Amazon onlayn kitob do‘koni 

sifatida ish boshlab, keyinchalik global 

platformaga aylandi. 2000-yillarda 

elektron tijoratning rivojlanishi yangi 

to‘lov shlyuzlari, xavfsiz tranzaksiyalar 

va mobil tijorat bilan mustahkamlandi. 

2010-yillardan esa smartfonlar va mobil 

ilovalar bu sohadagi asosiy drayverga 

aylandi. 

Ko‘pgina ekspertlarning fikricha, 

zamonaviy elektron tijorat nafaqat onlayn 

tovar va xizmatlarni sotib olish yoki sotish 

imkoniyati, balki daromad olish va 

mijozlar ehtiyojlarini qondirishga 

qaratilgan haqiqiy biznesdir. 

Bizning fikrimizcha, “elektron 

tijorat” “elektron savdo”ga nisbatan 

kengroq tushuncha bo‘lib, u o‘z ichiga 

quyidagilarni oladi: 

– elektron axborot almashinuvi 

(Electronis Data Interchange, EDI);  

– elektron pul o‘tkazmalari 

(Electronic Funds Transfer, EFT);  

– elektron savdo (e-trade);  

– elektron pullar (e-cash);  

– elektron marketing (e-

marketing); 

– elektron banking (e-banking);  

– elektron sug‘urta xizmatlari (e-

insurance) va boshqalar. 

Yuqorida bayon etilganlarga 

asoslanib “elektron tijorat” tushunchasiga 

quyidagicha ta’rif berish maqsadga 

muvofiq: elektron tijorat – bu elektron 

shaklda amalga oshiriladigan Internet va 

xususiy aloqa tarmoqlari orqali 

ma’lumotlar, xizmatlar va tovarlarni 

sotishni o‘z ichiga olgan, yuqori iqtisodiy 

samaradorlikni ta’minlaydigan har 

qanday tijorat operatsiyalari va 

bitimlardir. 

Elektron savdo esa, maqsadli 

auditoriya bilan muloqot qilish formatini 

aniqlash, onlayn bozorda ishlash uchun 

zarur infratuzilmani yaratish, internet 

platformasini tanlash, internet-marketing 

kanallari va vositalarini sozlash va 

rejalashtirilgan foydaga erishishga 

qaratilgan bir qator boshqa harakatlarni 

o‘z ichiga oladi. 

Elektron savdoni tashkil etish bir 

qator bosqichlarni o‘z ichiga oladi: bozor 

holati tahlili; elektron savdo kanallarini 

tanlash; sotish samaradorligini 

ta’minlash; kontrolling, yakuniy nazorat 

va onlayn savdo samaradorligini 

baholash. Maxsus xususiyatlar, o‘ziga 

xosliklar va qo‘llanilayotgan targ‘ibot 

vositalaridan kelib chiqib, hozirgi kunda 

turli xil onlayn platformalar qo‘llaniladi: 

elektron birja maydonchalari, korporativ 

saytlar, onlayn forumlar va ixtisoslashgan 

onlayn klublar, lendinglar, info-bloglar va 

jurnallar, onlayn savdo maydochalari, 

e’lonlar taxtasi va boshqalar. 

1-jadval 

Bozorda elektron savdoni tashkil etish bosqichlar 
Bosqichlar Maqsad Vazifalar 

1 
Internetda 

bozor holati tahlili 

- tovar va xizmatlar bozorining onlayn-bozorini tahlil 

qilish; 

- raqobatchilarning internet-marketingini tahlil qilish; 

- onlayn xizmatlar bozorida tashkilotlar 

iste’molchilarining maqsadli auditoriyasini o‘rganish; 

- bozordagi korxonalarning internet platformalari 

parametrlarini tahlil qilish. 

2 

Elektron 

savdo kanallarini 

tanlash 

- maqsadli auditoriya segmentini aniqlash; 

- o‘zaro aloqa formatini aniqlash; 

- tovarlar va xizmatlarning xususiyatlarini aniqlash 

(sotib olish chastotasi, hajmi, narxi); 

- zaruriy internet platformalarini ajratish. 

3 

Sotish 

samaradorligini 

ta’minlash 

- kompaniyaning tashkiliy tuzilishiga marketing 

bo‘limining kiritilishi yoki internet-marketing 

funktsiyalarini marketing agentliklariga autsorsing 

qilish; 

- internet-marketing vositalarini tanlash va qo‘llash. 

4 Kontrolling 

- joriy statistikani kuzatish; 

- marketing vositalarini yakuniy tanlash; 

- byudjetni qayta taqsimlash. 

5 

Yakuniy 

nazorat va onlayn 

savdo 

samaradorligini 

baholash 

- rejaga muvofiq auditorlik ishlari; 

- rejadan chetlashish holatlarida harakatlarni to‘g‘ilash; 

- qayta aloqani yo‘lga qo‘yish. 

Raqamli iqtisodiyotning muhim 

elementi bo‘lgan elektron tijorat xizmatlar 

samaradorligini oshirish, sifatini 

yaxshilash va sohani modernizatsiya 

qilish orqali undagi o‘zgarishlarning 

harakatlantiruvchi kuchiga aylandi. 

Shunday qilib, elektron tijorat 

xizmatlarining faollashuvi sotishni tashkil 

etish sohasida innovatsion 

texnologiyalarning rivojlanishiga, 

shuningdek, yuqori texnologiyali 

mahsulotlarning paydo bo‘lishiga olib 

keldi: 

1. Foizsiz bo‘lib to‘lash 

texnologiyasi (BNPL), bu uzluksiz to‘lov 

uchun elektron tijorat xizmatlari orqali 

to‘lovlarni taqsimlash imkonini beradi. 

Ushbu texnologiya qo‘shimcha to‘lov 

usullarini talab qilmasdan yoki 

xaridorning kredit tarixiga ta’sir 

qilmasdan marketpleisning o‘rtacha chek 

qiymatini oshiradi. 

2. Blokcheyn texnologiyalari 

elektron tijorat xizmatlari doirasida 

tranzaktsiyalarning shaffofligi va 

xavfsizligini ta’minlash uchun 

mo‘ljallangan. 

3. Sun’iy intellekt yuqori 

texnologiyali mahsulotlar uchun raqamli 

kanallarda marketing va sotish tizimlarini 

ishlab chiqish muammolarini hal qiladi. 

Sun’iy intellektdan foydalanish katta 

ma’lumotlar to‘plamlarini 

avtomatlashtirilgan tarzda qayta ishlash, 

auditoriya so‘rovlarini o‘tkazish, 

mijozlarning xohish-istaklari bo‘yicha 

ma’lumot to‘plash, axborot va reklama 

matnlarini yaratish imkonini beradi. 

4. Raqamli ekotizimlar va 

superservislar raqamli kanallar va 

elektron tijorat vositalarini yagona 

raqamli makonga birlashtiradi. 

Ekotizimlar va superservislarni tashkil 

qilish ko‘p sonli o‘zaro bog‘langan 

kanallar orqali yuqori texnologiyali 

mahsulotlarni targ‘ib qilish imkonini 

beradi, bu esa moliyaviy natijalarni 

yaxshilaydi va elektron tijorat xizmatlari 

samaradorligini oshiradi. 

5. Elektron tijorat xizmatlaridagi 

chat-botlar va ovozli yordamchilar 

mahsulotni tadbiq qilish va sotishda inson 

aralashuvini minimallashtiradi. Ushbu 

texnologiyalardan foydalanish vositalari 

asosan aqlli qurilmalar, ya’ni smartfonlar, 

aqlli kolonka, noutbuklar hisoblanishadi. 

Elektron tijorat xizmatlarini ko‘rsatishda 

chatbotlar va ovozli yordamchilardan 

foydalanish natijasida zaruriy tovarlarni 

mijozlarning talab va istaklariga mos 

xususiyatlar bo‘yicha qidirib topish 

jarayoni soddalashadi. 

6. Virtual va kengaytirilgan reallik 

texnologiyalaridan foydalanish 

mijozlarga to‘g‘ri tovarlarni tanlashda, 

ularni virtual kiyib ko‘rish yoki 

joylashtirishda, shuningdek, 

iste’molchiga yonaltirilganlik tamoyilini 

maksimal darajada amalga oshirishda 

ko‘maklashadi. Natijada, raqamli 

platformalar orqali sotishning o‘rtacha 

chek qiymati va konversiya oshadi. 

7. Bulutli texnologiyalar 

iste’molchilar, ularning xohish-istaklari 

va qayta aloqa natijalari to‘g‘risidagi katta 

hajmli ma’lumotlarni saqlash imkonini 

beradi. Shu bilan birga, ushbu 

ma’lumotlarni qayta ishlash orqali bulutli 

texnologiyalar potensial va real 

iste’molchilar talablariga mos keluvchi 

sodiqlik dasturlarini shakllantirish yoki 

yangilashga ko‘maklashadi. 

8. To‘lov texnologiyalari va 

xizmatlari nafaqat elektron tijorat 

platformalaridagi moliyaviy 

tranzaksiyalar xavfsizligi darajasini 

oshiradi, balki to‘lov usullarining kopligi 

(bank rekvizitlari yordamida karta 

o‘tkazmalari, kontaktsiz to‘lov tizimlari, 

tezkor to‘lov tizimlari, QR kodli to‘lovlar 

va boshqalar) hisobiga xaridlar sonini 

ham ko‘paytiradi. 

Statistik ma’lumotlar tahlili shuni 

ko‘rsatadiki, O‘zbekistonda elektron 

tijoratning rivojlanishi ijobiy 

tendentsiyaga ega. O‘sishning asosiy 

omillari sifatida yangi mijozlarning 

doimiy oqimi, logistika va biznes 

jarayonlarini optimallashuvi, yangi 

elektron tijorat formatlarining paydo 

bo‘lishi va boshqalarni kiritish mumkin. 

O‘zbekiston Respublikasi Milliy 

statistika qo‘mitasi ma’lumotlariga ko‘ra, 

2024-yilda mamlakatimizda Internet 

foydalanuvchilari soni 30,1 milliondan 

oshdi va bu alohi sonining 80,1 foizini 

tashkil etadi. Bunga asosiy sabab mobil 

aloqa qamrovi 100 foizlik marraga 

yaqinlashib qolganidir. Elektron tijorat 

rivojlanishiga hissa qo‘shadigan yana bir 

muhim omil sifatida tovar va xizmatlar 

uchun onlayn to‘lovni amalga oshirish 

imkonini beruvchi onlayn-bankingni 

ko‘rsatish mumkin. 2024 yilga kelib, 

O‘zbekistonda 3 ta to‘lov tizimi (Humo, 

Uzcard, QulayPul) hamda 49 ta to‘lov 

tashkiloti ro‘yxatga olingan. 

Elektron tijoratning yangi formati 

sifatida marketpleyslarni keltirish 

mumkin. “Raqamli iqtisodiyot 

tadqiqotlari markazi” taqdim etgan 

maʼlumotlarga koʻra, Oʻzbekistonda eng 

ommalashgan mahalliy marketpleislar 

“Uzum Market”, “Market Yandex Go”, 

“Zoodmall”, “Sello”, “Olcha”, “Asaxiy” 

va boshqa platformalar hisoblanadi. 

Ushbu onlayn-resurslar nafaqat tovar va 

xizmatlarni joylashtirish uchun qulay 

shart-sharoit yaratibgina qolmay, balki 

tadbirkorlarga yanada kengroq 

iste’molchilar auditoriyasini qamrab 

olishiga yordam beradi. Yuqorida sanab 

o‘tilgan marketpleyslar orasida faol 

foydalanuvchilar soni bo‘yicha “Uzum 

Market” o‘zining oyiga taxminan 2 

millionlik foydalanuvchilari bilan 

yetakchilik qiladi, keyingi o‘rinlarni 

Zoodmall va Sello marketpleislari 

egallab, ularning foydalanuvchilari, mos 

ravishda, oyiga 1,5 million va 150-200 

ming kishini tashkil etadi. 

Milliy elektron tijorat bozori hali 

etuklikka erishmagan va rivojlanish 

bosqichida. O‘zbekiston elektron tijorat 

bozorining o‘ziga xos jihatlariga 

quyidagilarni kiritish mumkin:  

− ko‘pincha yirik elektron tijorat 

o‘yinchilari etkazib beruvchilarga o‘z 

shartlarini qo‘yib kelmoqda, shu bilan bir 

paytda, kichik onlayn-do‘konlar etkazib 

beruvchilar tomonidan qo‘yilgan 

shartlarga rozi bo‘lishga majbur; 

− iste’molchilarning ishonchsizligi 

tufayli onlayn buyurtmalar uchun asosiy 

to‘lov usuli tovarni olgandan keyin to‘lov 

bo‘lib qolmoqda; 

− logistik infratuzilmaning butun 

mamlakat bo‘ylab bir tekis 

rivojlanmaganligi elektron tijoratning 

faqat katta shaharlarda 

konsentrasiyalashuviga olib kelgan; 

− hozirgi kunda elektron tijorat 

bozoridagi asosiy muammolardan biri – 

bu kadrlar etishmasligi hisoblanadi. 

Ayniqsa, yuqori malakali xodimlar (IT 

mutaxassislari, internet-marketologlar, 

axborot xavfsizligi bo‘yicha 

mutaxassislar) yetishmaydi. Davlatimiz 

tomonidan koʻrilayotgan saʼy-

harakatlarga qaramay, Oʻzbekistonda IT-

mutaxassislarining yetishmasligi 

muammosi dolzarbligicha qolmoqda. 

Elektron tijorat sohasidagi 

tadqiqotlari butun dunyo boʻylab 

tadqiqotchilarning e’tiborini tortadigan 

dolzarb yoʻnalish boʻlib qolmoqda. 

Hozirgi kunda elektron tijorat 

rivojlanishida bir qator muhim 

tendentsiyalar kuzatilib, ular tarmoqning 

kelajagini belgilab beradi. 

Nihoyat, muhim tendensiyalardan 

biri – bu onlayn to‘lovlar va 

kriptovalyutalarning rivojlanishidir. Har 

yili tobora ko‘proq kompaniyalar qulay va 

xavfsiz onlayn to‘lov usullarini taklif 

etmoqda, bu esa elektron tijoratning 

o‘sishiga xizmat qiladi. Shu bilan birga, 

kriptovalyutalar elektron tijorat sohasida 

tobora muhimroq rol o‘ynay boshladi va 

xalqaro tranzaksiyalar uchun yangi 

imkoniyatlar ochmoqda. 

Xulosa qilib aytganda, elektron 

tijorat nafaqat biznes jarayonlarining 

tezligi va samaradorligini oshiradi, balki 

davlat iqtisodiyotining barqaror o‘sishiga 

ham zamin yaratadi. Natijada, mamlakat 

o‘z iqtisodiyotini raqamlashtirib, global 

bozorlar bilan integratsiyani yangi 

bosqichga olib chiqadi, innovatsion 

yechimlarni qo‘llab-quvvatlash orqali 

ijtimoiy farovonlik va iqtisodiy 

barqarorlikni ta’minlaydi. 

O‘zbekistonda elektron tijorat 

rivojlanishning dastlabki bosqichida. 

Internet qamrovining kengayishi, onlayn 

xarid qilish madaniyatining shakllanishi 

va fintech xizmatlarining rivojlanishi 

bilan ushbu soha sezilarli darajada 

o‘smoqda. Hozirgi kunda elektron 

tijoratning rivojlanishi quyidagilarga 

bog‘liq: 

 internet va mobil aloqalarining 

kengayishi; 

 to‘lov tizimlarining 

rivojlanishi; 

 logistika tizimlarining 

takomillashuvi; 

 takomillashgan huquqiy baza; 

 davlatning faol qo‘llab-

quvvatlashi va boshqalar. 

Bulardan tashqari, infratuzilmani 

yaxshilash, raqamli savodxonlikni 

oshirish, kiber-xavfsizlikni kuchaytirish 

va davlat-xususiy hamkorlikni yo‘lga 

qo‘yish zarur. Shuningdek, 

transchegaraviy savdoni qo‘llab-

quvvatlash O‘zbekiston kompaniyalarini 

xalqaro bozorga chiqishiga zamin 

yaratadi. 

